
Հիմք ընդունելով «Հայաստանի Հանրապետության կենտրոնական բանկի
մասին» Հայաստանի Հանրապետության օրենքի 20-րդ հոդվածի «իէ» կետը և
«Իրավական ակտերի մասին» Հայաստանի Հանրապետության օրենքի 87-րդ
հոդվածի 2-րդ կետի «բ» ենթակետը՝ Հայաստանի Հանրապետության կենտրոնական
բանկի խորհրդի 2003 թվականի օգոստոսի 12-ի «Բանկերի հրապարակվող
ֆինանսական հաշվետվությունների օրինակելի ձևերը և դրանց լրացման ցուցումները
հաստատելու մասին» թիվ 277 Ն որոշմամբ հաստատված «Բանկերի հրապարակվող
ֆինանսական հաշվետվությունների օրինակելի ձևերը և դրանց լրացման
ցուցումները» հավելված 1-ի (այսուհետև՝ հավելված 1) վերաբերյալ Հայաստանի
Հանրապետության կենտրոնական բանկի խորհուրդը պարզաբանում է.

Համաձայն հավելված 1-ի 4.4 կետի և «Հաշվապահական հաշվառման
մասին» Հայաստանի Հանրապետության օրենքի 21-րդ հոդվածի դրույթների՝
հրապարակվող ֆինանսական հաշվետվությունների պարտադիր
վավերապայմանները՝ հաշվետվության անվանումը, հաշվետու ամսաթիվը կամ
ժամանակաշրջանը, որի համար կազմված է հաշվետվությունը, բանկի անվանումը,
գտնվելու վայրը, թվային ցուցանիշների ներկայացման չափսը, պատասխանատու
անձանց ստորագրությունները, և բանկի կնիքը պետք է արտացոլվեն բոլոր
հաշվետվական ձևերի մեջ:

